
ikusMINA (09‐05‐07) 
 

Jada ez du hitzegiten, 
aienen bitartez eskatzen du. 
Eta inork ez ditu jada 
hasperenak entzuten. 
 
Ezin du ibili 
ezin du ikusi 
egia esan, hilik dago. 
Horregatik metrolagun guztiek 
ezin dute 
bere egunarekin aurrera egin. 
 
Nahiz eta ondoko bagoira joan 
ez zarete bere miseriaz libratuko! 
 
Benetan beldurgarria! ai ama! 
mundua hankaz gora dagoela ikustea. 
Metroko bagoi bateko 
hainbeste begi galduen metafora. 
Zuek ere hilik zaudete. 
Eta, noski, ni ere. 
Eta horrela, zailagoa egiten zait 
barre egitea. 
 
Nahiz eta ondoko bagoira joan 
ez naiz bere miseriaz libratuko! 
 
 


